
Долзарблиги: Ўткир миокард инфаркти шошилинч кардиологияда 

госпитал ўлимнинг асосий сабабларидан бири бўлиб қолмоқда. 

Летал ҳолатларни клиник-патологик таҳлил қилиш ташхис сифати, 

асоратларнинг ўз вақтида аниқланиши ва танатогенезни баҳолаш 

имконини беради. 

Тадқиқот мақсади. Ўткир миокард инфарктидан вафот этган 

беморларда патологоанатомик ўзгаришлар, бевосита ўлим 

сабаблари ва клиник ҳамда патологоанатомик ташхислар 

мувофиқлигини таҳлил қилиш. 

Материал ва усуллар. РШТЁИМ Навоий филиали патологик 

анатомия бўлими архивидаги ўткир миокард инфаркти билан боғлиқ 

летал ҳолатларнинг касаллик тарихи, ўлим эпикризи, аутопсия 

баёнлари ва гистологик препаратлари ретроспектив ўрганилди. 

Инфарктнинг локализацияси ва тарқалиши, коронар артериялардаги 

атеросклеротик ўзгаришлар, миокард некрози, ўпка шиши, 

кардиоген шок ва бошқа асоратлар баҳоланди. 



 

 

Натижалар. Морфологик текширувларда чап қоринча миокарди 

инфарктнинг асосий локализацияси бўлиб, кўп ҳолларда коронар 

артерияларнинг ифодаланган стенозловчи атеросклерози билан 

бирга кузатилди. Ўлим танатогенезида ўткир чап қоринча 

етишмовчилиги, кардиоген шок, ўпка шиши ва фатал ритм 

бузилишларига мос морфологик ўзгаришлар асосий ўринни 

эгаллади. Аутопсия текшируви айрим ҳолатларда инфарктнинг 

ҳақиқий тарқалиши ва асоратларини клиник маълумотларга нисбатан 

тўлиқроқ аниқлаш имконини берди. Клиник ва патологоанатомик 

ташхисларни қиёсий баҳолаш летал ҳолатларни муҳокама қилишда 

морфологик верификациянинг аҳамиятини кўрсатди. 

Хулоса. Ўткир миокард инфарктида аутопсия ва гистологик 

текширув инфаркт локализацияси, ҳажми, коронар атеросклероз 

даражаси ва бевосита ўлим механизмини объектив баҳолашнинг 

муҳим усулидир. Клиник-патологик таҳлил шошилинч кардиологик 

ёрдамда диагностик ва ташкилий камчиликларни аниқлаш ҳамда 

тиббий ёрдам сифатини такомиллаштириш учун амалий аҳамиятга 

эга. 

 


